
A’  bbui,
cu tutti ss’anni nti la mpigna
a lu friscu assittati 
fermi comu ligna.
Cu lu vastuni mmani 
vi sintiti tutti a spicchi 
passannu lu tempu 
a cuntari storii vecchi.

Si passa na bedda signurina 
diciti cu è, chissa stamatina
si nni passa natra ,
diciti  quantè bedda
mentri la taliati 
fina a quannu vota la vanedda.

A lu friscu?
vi saluta lu passanti,
a cca semu,
 rispunniti cu ducazioni.
A faguriri 
ci diciti si manciati,
ringraziannu di lu pinseri .

Ugni tantu taliannu, 
li picciotti nti la chiazza,
chi caminanu musci -musci, 
picchi hannu la canazza,
suspirati; si lu sannu? 
ca pinsati a li  tempi vostri, 
quannu satavavu li fossi 
a quattru a quattru.

Oh vicchiareddi,
vui siti, lu paisaggiu 
di la noscia chiazza,
e d’agura v’arricugliti 
lenti e moddi a la casuzza,
senza pinsari ca dumani:
è sempri, la stessa  chiazza….                    

